
Budsjettsituasjonen for 2004 - LØYVING til finansieringspakke E39 Kyststamvegen

SAMANDRAG
Ved årsoppgjeret for 2003 viste det seg at 429. 997 kr. i ubrukte midlar ved ein inkurie ikkje vart overført til 2004. Dersom desse midla vert overført, går det truleg mot eit overskot på kr. 400-500.000 i 2004. På grunnlag av aukande aktivitet til Vestlandsrådet, vert det rådd til at desse midlane vert overført til 2004, og at kontingenten til Vestlandsrådet vert uendra frå 2004 til 2005. Det vert lagt fram sak om budsjett for 2005 på møtet i desember.

I tråd med tidlegare vedtak, vert det gjort framlegg om å løyve restsum til utgreiing om finansieringspakke E39 Kyststamvegen. 

FORSLAG TIL VEDTAK

	1
	Vestlandsrådet løyver kr. 341.000 til sluttfinansiering av utgreiing Samla finansieringspakke E39 Kyststamvegen



	2
	Det vert overført kr. 429.997,50 av ubrukte midlar frå 2003 til 2004.




Paul M. Nilsen

Jan Per Styve

FYLKESRÅDMANNEN, 23.09.2004:

Budsjettsituasjonen for 2004

Utgiftene til Vestlandsrådet blir dekt med ein kontingent på kr. 250.000 frå kvar av fylkeskommunane.

Det vart i melding 36/04 varsla om at det kunne vere behov for ein viss tilførsel av midlar til Vestlandsrådet frå kvar av dei deltakande fylkeskommunane.

Ved årsoppgjeret for 2003 viste det seg at 429. 997 kr. i ubrukte midlar ved ein inkurie ikkje vart overført til 2004. Dersom desse midla vert overførte, er det grunn til å tru at det ligg an til eit overskot på kr. 400-500.000 i 2004 dersom det ikkje vert løyvd midlar til nye tiltak. I dette beløpet er det teke omsyn til løyving til finansieringspakke E39 Kyststamvegen (sjå nedanfor).


Aktiviteten til Vestlandsrådet er aukande, og det vil vere behov for midlar til å finansiere den auka aktiviteten. Eg vil difor rå til at desse midlane vert overført til 2004, og at kontingenten til Vestlandsrådet vert uendra frå 2004 til 2005.

Eg vil kome attende med sak om budsjett for 2005 på møtet 8. desember.

Finansieringspakke E39 Kyststamvegen

I sak 25/03 vart det sagt: 


”Vestlandsrådet løyver 100.000,- til oppstart av utgreiingsarbeidet for ei samla finansieringspakke for E39 i dei fire vestlandsfylka og felles regionalt bompengeselskap. I påvente av kostnadsoversikt over utgreiingsarbeidet vil Vestlandsrådet kome attende til nødvendig sluttfinansiering.”

Det viser seg at utgiftene er til saman kome på i underkant av kr. 441.000 kr. Bruken av desse midlane har vore naudsynte for å finansiere utgreiinga om finaniseringspakka for E39 Kyststamvegen. Eg vil rå til at Vestlandsrådet løyver desse resterande midla (kr. 341.000).

